
A.6 Buxhetimi Gjinor
 
Bazuar në Vendimin e Këshillit të Ministrave nr. 465 datë 18.07.2012 “Për Integrimin Gjinor në Programin Buxhetor Afatmesëm”, Udhëzimin nr.21 datë 21.06.2013 “Për përcaktimin procedurave për Integrimin Gjinor në Programin Buxhetor Afatmesëm”, dhe me asistencën teknike të ofruar nga UNWOMEN, gjatë fazës së II të përgatitjes së PBA 2016-2018, u identifikuan 10 programe të reja buxhetore të cilët kanë planifikuar qëllime, objektiva, produkte, aktivitete e kosto që lidhen me integrimin gjinor. Këto programe të reja  i shtohen 9 programeve  buxhetore të identifikuara gjatë fazës së I, duke e çuar në 19 programe totalin e programeve që përfshijnë buxhetimin gjinor në PBA e tyre. Më konkretisht:
1.       Programi “Zhvillimi Rural duke mbështetur Prodh. Bujqësor Blegtoral, Agroindustrial dhe Marketingun”, Ministria e Bujqësisë, Zhvillimit Rural dhe Administrimit të Ujrave (mbështetja financiare që i jepet fermereve femra)
2.       Programi “Këshillimi dhe Informacioni Bujqësor”, Ministria e Bujqësisë, Zhvillimit Rural dhe Administrimit të Ujrave (Informimi dhe këshillimi që i ofrohet fermereve femra)
3.       Programi “Tregu i Punës”, Ministria e Mirëqënies Sociale dhe Rinisë (Trainimi profesional I femrave si dhe skemat e nxitjes së punësimit që mbështesin punë-kërkueset femra).
4.       Programi “Përfshirja Sociale”, Ministria e Mirëqënies Sociale dhe Rinisë (politika që mbështesin çështjet gjinore)
5.       Programi “Përkujdesi Social” Ministria e Mirëqënies Sociale dhe Rinisë (mbështetje financiare dhe shërbmie për femrat në vështirësi financiare, të abuzuara, si dhe pjesë e grupeve sociale të marxhinalizuara)
6.       Programi “Mbështetja Institucionale për Proçesin e Integrimit”, Ministria e Integrimit Europian (ofrimi i të drejtave dhe mundësive të barabarta në aksesin e informacionit për proceset e integrimit në BE)
7.       Programi “Arti dhe Kultura”, Ministria e Kulturës (ofrimi i mundësive/të drejtave të barabarta në përfitimin prej programeve specifike të mbështetjes së artit dhe kulturës)
8.       Programi “Mbështetje për Zhvillim Ekonomik”, Ministria e Zhvillimit Ekonomik, Turizmit, Tregtisë dhe Sipërmarrjes (skema të ndryshme të mbështetjes financiare për sipërmarrëset femra)
9.       Nën-programi “Shërbimet Mbështetëse”, Programi “Policia e Shtetit”, Ministria e Punëve të Brendshme  (ofrimi i mundësive/kushteve të barabarta të punësimit në trupën policore, programet/aktivitetet që mbeshtesin sigurinë dhe mbrojtjen e femrave).
10. Nën-Programi “Hetimi i Krimeve” – Programi “Policia e Shtetit”, Ministria e Punëve të Brendshme (Parandalimi e lufta kundër trafikimit të qenieve njerëzore në tërësi/gjinisë femërore ne veçanti)
11. Nën-Programi “Siguria Publike” – Programi “Policia e Shtetit”, Ministria e Punëve të Brendshme (Parandalimi i rasteve te dhunës ne familje nëpërmjet rritjes se numrit të masave të menjëhershme mbrojtëse për gratë dhe vajzat e dhunuara)
12. Programi “Fonde për Shkencën” – Ministria e Arsimit dhe Sporteve (Mbështetje e diferencuar për kërkueset femra që aplikojnë)
13. Programi “Planifikimi, Menaxhimi dhe Administrimi” – Komisioneri për Mbrojtjen nga Diskriminimi (Monitorimi dhe parandalimi i rasteve të diskriminimit të grave në fusha të ndryshme të aktivitetit publik dhe privat)
14. Programi “Sistemi i Burgjeve” – Ministria e Drejtësisë (sigurimi i kushteve optimale për të dënuarat femra, rritja e aftësive të tyre profesionale me synim ri-integrimin e shpejtë të tyre në shoqëri)
15. Programi “Shërbimi i Përmbarimit Gjyqësor” – Ministria e Drejtësisë (Sigurimi i ekzekutimit të plotë të çdo urdhër mbrojtjeje që kanë si objekt gratë)
16. Programi “Planifikimi Urban dhe Strehimi” – Ministria e Zhvillimit Urban (Sigurimi i strehimit të familjeve një-prindërore dhe grave të dhunuara nëpërmjet skemave të ndryshme të strehimit)
17. Programi “Shëndeti Publik” – Ministria e Shëndetësisë (Zgjerimi i shërbimit të depistimit të kancerit të gjirit)
18. Programi “Shërbimet e Kujdesit Parësor” – Ministria e Shëndetësisë (Zvogëlimi i vdekshmërisë foshnjore dhe e nënave)
19. Programi “Shërbimet e Kujdesit Dytësor” – Ministria e Shëndetësisë (Ofrimi i shërbimeve cilësore spitalore për pacientet femra)
Procesi i përfshirjes efektive të buxhetimit gjinor në kërkesat buxhetore të ministrive të linjës dhe institucioneve të tjera buxhetore do të vijojë në mënyrë aktive dhe gjatë fazës përgatitore të PBA 2017-2019, duke u fokusuar sidomos në përsosjen e mekanizmave të monitorimit të ecurisë së politikave gjinore të identifikuara nga programet e sipërcituara, ashtu edhe në përmirësimin e cilësisë së treguesve të performancës për këto programe.


